
UO‘K: 81

LINGVOMADANIYATSHUNOSLIKNING FAN SIFATIDA SHAKLLANISHI,
RIVOJLANISH BOSQICHI VA SOHANI O’RGANISHGA DOIR YONDASHUVLAR

Fayzullayev Otabek Muhammadovich,

Buxoro davlat universiteti

Tarjima nazariyasi va lingvodidaktika kafedrasi o qituvchisi, dotsent
o.m.fayzullaye@buxdu.uz

Ergasheva Gulyora Rapqatjon qizi,

Buxoro davlat universiteti 2-bosqgich magistranti
g.r.ergasheva?022@buxdu.uz

Annotatsiya. Hozirgi globallashuv, integratsiyalashuv va madaniyatlarning aralashuvi yuz
berayotgan davrda turli xalqlarning tili va madaniaytini o’rganish, ularni qiyosiy tahlil qilish dolzarb
vazifalardan biri sanaladi. Bu masalarni hal qilish uchun nafaqat ma’lum bir millat tilini, balki uning
madaniyatini o ’rganish ham muhim hisoblanadi. Ko’p yillik izlanishlar va taraqqiyot natijasida
tilshunoslikda XX asrning oxirlariga kelib yangi soha “Lingvomadaniyatshunoslik” vujudga keldi va “til
madaniyat bilan bog’liqg bo’lib qolmasdan, uning o’z madaniyatida kelib chigqgan va uni ifodalaydigan
vositadir” dega faraz qabul gilinadi boshlandi. Shu bilan bir paytda til madaniyatning yaratilish vositasi,
rivojlanishi, matnlar ko rinishida saqlanishi va uning tarkibiy qismi ham hisoblanadi.

Kalit so’zlar: linvomadaniyatshunoslik, lingvokulturologiya, til, madaniyat, etnolingvistika,
sotsiolingvistika,  lingvomamlakatshunoslik,  rivojlanish  bosqichlari, lingvokulturologik maktablar,
lingvomadaniy birliklar.

AHHOmMamuyua. B ueinewHull nepuod 2nobanuzayuu, uHmezpayuu U cMeuleHus KyIbmyp OOHOU U3
aKmyanbHbiX 3a0ay AGNACMCA U3YYEHUE AZLIKA U KYIbINYPbl PA3IUYHBIX HAPOOOE, UX CPAGHUINEILHBLI AHANU3.
Baoicuwim ycnoguem peutenusi omux 60npocos AGIA€Mcs uzyueHue He MoabKo A36IKa Mo Uiy UHOU Hayuu, HO
u eé Kynomypul. B pesynvmame mmozonemuux uccne0osanuii u pazpabomox K KOHYY 08a0yamozo 6exd @
JIUH2GUCTNUKE GOZHUKIA HOBAS OMPACHb “TUH2GOKYILINYPONO2UA”", U CIMANA NPUHUMAMBCS 2UNOMe3d O MOoM,
umo “A3blK, He OCMABAACL CEA3AHHLIM C KYIbMYPOU, AGAAEMCs CPeoCcmeom eé NpOUCX0XiCOeHus u
svipavicenuss 6 coocmeennol Kynomype”. Ilpu smom A3bIK A645emcsa CPeOCmeoM CO30anUs, PA36UMUS,
COXpaHeHus KyIomypel 8 6UOe MeKCMOo8, a MAKdice eé COCMAGHOT 4acmulo.

Knrwouesvie croea: nunzeoxyibmypa, AuHGOKYIbIMYPONIOUS, TUHSGOKYILIMYPONIO2US, A3bIK, KYIbmypd,
SMHOIUHSBUCTIUKA, COYUONUHLBUCTNUKA, JIUH2BOCPAHOGeOeH e, amanvl pazeumusi,
JIUH2BOKYIbIYPONOSUYECKUE UIKOIbL, IUHRBOKYIbIYPHBIE eOUHUYBI.

Annotation. One of the urgent tasks is the study of the language and culture of different people, their
comparative analysis during the current period of globalization, integration and interference of cultures. An
important condition for solving these parables is the study not only of the language of a particular nation,
but also of its culture. As a result of many years of research and development, by the end of the 20th century,
a new field in linguistics “Linguocultural science” arose, and the hypothesis that “language, without
becoming related to culture, is a tool that originates in its own culture and represents it” began. At the same
time, language is a means of creation, development of culture, preservation in the form of texts, and is also a
component of it.

Keywords: linguistic and cultural studies, language, culture, ethnolinguistics, sociolinguistics, stages
of development, linguoculturological schools, linguoculturological units.

Kirish. Uzoq yillar mobaynida til va madaniyat o’rtasidagi o’zaro bog’liglik muammosi ko’pchilik
olimlar o’rtasidagi munozaralarga sabab bo’ldi. Ularning ayrimlari til madaniyat bilan yaxlitning bir gismi
sifatida bog’liq desa, ba’zilari til fagat madaniyatni ifodalash shakli deb hisoblashadi.

Mavzuga doir adabiyotlarning tahlili. Turli millatga mansub olimlar tomonidan soha rivojiga
turlicha hissa qo’shilgan, jumladan, ingliz tilshunos olimlari Judith M., Thomas N., Intercultural
communication in contexts”, Geertz.C. The interpretation of culture, Vorobyov V.V. JIMHrBOKyIbTYpoOJOTHS
B KpYTy JApPYrMX ryMaHuTapHux Hayk, Macnosa B.A. JIuHrBokynbTyposorus: Yue6. mocodue mjist CTy/.

Beicil. Y4e6 KpacHux B.B. DTHOMCHXONMUTIBUCTHKA W JUHTBOKYJbTyposiorusi, Tenus B.H. Pycckas
¢pazeonrus: Cemantuueckuii. [IparmaTnyeckuii M JIMHIBOKYJIbTYPOJIOTHUECKHUIA aCTIEKTHI.

Tadqiqot metodologiyasi. Lingvomadaniyat tilshunoslikning mustaqil yo’nalishi sifatida XX asrning
90-yillarida vujudga kelgan. “Linguaculture”, ya’ni “Lingvokulturologiya” atamasining kelib chiqishi haqida
esa turli xil garashlar mavjud. Ingliz tilida faoliyat yuritgan inglizzabon olimlarning fikricha,
lingvomadaniyat tushunchasi amerikalik antropolog Maykl Eger tomonidan yaratilgan bo’lib, tilning
madaniyat bilan bog’liglikda rivojlanishi demakdir. M.Eger “languaculture” atamasidan birinchi marta
o’zining “Language Shock: Understanding the culture of conversation” kitobida foydalangan. Shuningdek,
Languaculture atamasi keyinchalik boshga bir amerikalik tilshunos va antropolog Paul Friderix tomonidan
Linguaculture atamasiga aylantirilgan deb taxmin qilinadi. M.Eger lingvomadaniyatni til va madaniyatni
bog’lovchi ip sifatida talqin qiladi. Bundan tashqari uning qayd etishicha, til va madaniyat barcha
zamonlarda ham bir-biri bilan chambarchas bog’liq bo’lgan va tilni madaniyatdan ayri holda o’rganishning
imkoni yo’q. Shu sababli bir millat tilini o’sha millatning madaniyatini o’rganmasdan to’laqonli ravishda
o’rganib bo’lmaydi. Olim Lingvomadaniyatni 2 ta madaniyat( LC1 — Source languaculture hamda LC2 —
Target languaculture)ning bog’ligligi sifatida izohlaydi. Lingvomadaniyat asosan tilshunoslar tomonidan
o’rganiladigan soha bo’lgani uchun bunda ikki til ikki madaniyat bir-biri bilan taqqoslanadi va solishtiruv
natijasida kelib chigqan yangiliklar, tilshunos yoki tarjimon uchun hayratlanarli holatlar Egerning fikricha,
Rich points, ya'ni o’rganilayotgan madaniyatning kuchli jihati deb e’tirof gilinadi. Odamlar bu kuchli jihat
bilan o’zlariga tushunarsiz bo’lgan va 0’z madaniyatida duch kelmagan holatlarda to’qnashadilar. Bunday
holatlar faqat tilda emas, kundalik hayotda ko’p kuzatiladi. O’z madaniyati va 0’zga madaniyat o’rtasida
yuzaga kelgan bu katta bo’shliq Culture shock deb ataladi [4, b.470].

Shuningdek, ba’zi boshqa tadqiqotchilarning fikriga ko’ra, “lingvokulturologiya™ lotincha lingua ‘til”,
cultus “hurmat qilish, ta’zim qilish”, yunoncha “ilm, fan” degan ma’nolarni anglatib, ushbu termin
V.N.Teliya rahbarligida Moskva frazeologik maktabi asoschilari Yu.S.Stepanov, A.D.Arutyunova,
V.V.Vorobyov, V.Shaklein, V.A .Maslova tomonidan olib borilgan izlanishlar bilan bog’liq ravishda paydo
bo’lgan[10.b, 286].

V.A.Maslovaning ta’rifiga binoan, lingvomadaniyatshunoslik bu — “Tilshunoslik va
madaniyatshunoslik chorrahasida vujudga kelgan tilshunoslikning bir bo’limidir”’[8.b,35-36]. Bundan
tashqari, “Madaniyatshunoslik va tilshunoslik, etnolingvistika va madaniy antropologiya ilmiy tadqiqotlar
natijalarini o’zida mujassam etgan bilimlarning integral sohasi”’[10.b,286].

V.N.Teliya ham lingvomadaniyatshunoslikni etnolingvistikaning bir qismi sifatida hisoblab, uni “til
va madaniyatning o’zaro sinxron ta’siridagi muvofiglikni o’rganish va tavsiflashga bag’ishlangan fan” deb
izohlagan [10.b, 217-218].

V.V Krasnixning ta’kidlashicha, lingvomadaniyatshunoslik “Til va nutqda madaniyatning namoyon
bo’lishi. Aks etishi va fiksatsiyasini o’rganuvchi fan bo’lib, dunyoning milliy manzarasini, lingvistik ongini,
mental-lingualni murakkab o’rganish bilan bevosita bog’liq”dir[9.b, 12].

Tilshunoslikda XX asrning oxiriga kelib “til madaniyat bilan bo’gliq bo’lib qolmasdan, balki uning
0’z madaniyatida o’sib chigqan va uni ifodalaydigan vositadir” degan faraz qabul gilina boshlandi. Chunki til
vositasida madaniyatning moddiy va ma’naviy asarlari yaratiladi. Aynan shu g’oya asosida
lingvokulturologiya fanning yangi, maxsus sohasi sifatida XX asrning 90-yillarida vujudga keldi.
Lingvokulturologiya tilshunoslikdagi antroposentrik paradigmaning mahsuli bo’lib, u so’nggi yillar
davomida rivojlanib kelmoqda. V.A.Maslova lingvokulturologiya rivojlanishini uch davrga ajratadi:

1. Fanning shakllanishiga asos bo’lgan dastlabki tadqiqotlarning yaratilishi;

2. Lingvokulturologiyaning alohida tadqiqot sohasi sifatida rivojlanishi;

3. Lingvokulturologiyaning fundamental, mustaqil fan sifatida vujudga kelishi.

XX asrning oxiriga kelib Moskvada to’rtta lingvokulturologik maktab vujudga keldi:

I.  Yu.Yu. Stepanov maktabi. Bu maktabning magsadi madaniyatning davomiyligini diaxron nuqtayi
nazardan tasvirlashdir. Yo’nalish turli davrlarda yaratilgan matnlar yordamida, ya’ni tilning faol egasi emas,
balki tashqi kuzatuvchisi sifatida ish bajaradi.

2. N.D.Arutyunova maktabi. Ushbu maktab turli xalglar va davrlarga oid matnlardagi
umummadaniy terminlarni tadqiq etadi. Mazkur madaniy terminlar ham tilning faol egasi emas, balki tashqi
kuzatuvchisi nuqtayi nazaridan o’rganiladi.

3. V.N.Teliya maktabi. U Rossiya va xorijda frazeologizmlarni lingvokulturologik tadqiq qilish
bilan shuhrat qozongan maktab hisoblanadi.V.N.Teliya va uning shogirdlari lisoniy mohiyatlarni jonli til
egasining refleksi nuqtayi nazaridan tadqiq qilishgan, ya’ni bu madaniyat semantikasini bevosita til va
madaniayt subyekti orqali egallashga qaratilgan yo’nalishdir.

4. V.V.Vorobyov, V.M. Shaklein maktabi. Ular Ye.M. Vereshchagin va V.G.Kostomarovlarning
ta’limotlarini rivojlantirishdi.

XXI asrning boshlariga kelib lingvokulturologiya jahon tilshunsoligidagi yetakchi yo’nalishlardan
biriga aylandi. Lingvokulturologiya tilda va diskursda o’z aksini topgan va mustahkamlangan xalq
madaniyatini o’rganadi.

Hozirgi tilshunoslikda lingvomadaniyatshunoslikning nazariy va uslubiy tushunchalari
V.V.Vorobyovning “Lingvokulturologiya” monografiyasida aniq yoritilgan. Ushbu monografiyada muallif
lingvomadaniyatshunoslikni bir necha jihatlarda izohlaydi:

- bu sintezlovchi tipdagi ilmiy fan, madaniyat va filologiyani o’rganuvchi fanlar orasidagi chegara;

- lingvomadaniyatshunoslikning asosiy obyekti — madaniyat va tilning faoliyat ko’rsatish
jarayonidagi munosabati va 0’zaro ta’siri va bu ta’sirning yagona tizimli yaxlitlikdagi talqinini o’rganish;

- lingvomadaniyatshunoslikning predmeti — jamiyat borligining til alogasi tizimida takror ishlab
chiqariladigan va uning madaniy qadriyatlariga asoslangan milliy shakllari, dunyoning lisoniy manzarasini
tashkil etuvchi barcha narsalar;

- lingvomadaniyatshunoslik yangicha fikrlash tomonidan ilgari surilgan madaniy qadriyatlarning
yangi tizimiga, jamiyatning zamonaviy hayotiga, fakt va hodisalarni to’liq va xolisona talqin qilishga asosiy
e’tiborni jalb qiladi;

- xalq madaniyatini obyektiv, to’liq va yaxlit talqin qilish lingvomadaniyatshunoslikdan xalq
madaniyatining uning tilida, ularning dialektik o’zaro ta’siri rivojlanishida tizimli tasvirini talab qiladi.

Yuqorida berilgan fikrlarga asoslangan holda, V.V.Vorobyov tilshunoslik va madaniyatshunoslik
chorrahasida vujudga kelgan lingvomadaniyatshunoslik ma’lum bir milliy-madaniy hamjamiyati til
shaxsining ma’naviy qadriyatlari va tajribasini ma’lum bir shaklda shakllangan majmuasini o’rganadigan
yangi filologik fan bo’lib, eng avvalo, jonli kommunikativ jarayonlarni va ularda o’rgatilayotgan lingvistik
iboralarning xalqning sinxron harakat qiluvchi mentaliteti bilan bog’lanishini o’rganadi va ta’limning
tarbiyaviy va intellektual vazifalarini bajarilishini ta’kidlagan [7. b, 77].

Til, madaniyat, etnosning o’zaro alogasi masalasini o’rganish fanlararo muammo hisoblanadi. Mazkur
muammoning yechimini falsafa, sotsiologiyadan tortib, etnolingvistika va lingvokulturologiyagacha bo’lgan
bir necha fanlarning birgalikdagi sa’y-harakatlari bilangina hal qilish mumkin. Lingvokulturologiya
etnolingvistika va sotsiolingvistika bilan chambarchas aloqadadir. Hatto V.N.Teliyaning fikriga ko’ra,
lingvokulturologiya etnolingvistikaning tarkibiy gismidir. Ammo lingvokulturologiya ham, etnolingvistika
ham o’z mohiyatiga ko’ra alohida fanlardir.

Sotsiolingvistika tilshunoslikning tilni va uni mavjud bo’lgan ijtimoiy sharoitlar bilan bog’ligligini
o’rganadigan sohasi bo’lib, bu soha ham lingvokulturologiyan fani bilan bog’liqdir.

Lingvokulturologiyani Lingvomamlakatshunoslikdan ham ajratish lozim. Lingvomadaniyatshunoslik
va lingvomamlakatshunoslik o’rganish obyektlariga ko’ra bir-biridan farq qiladi. Lingvomamlakatshunoslik
tilda o’z aksini topgan realiyalarni o’rganadi.

Lingvokulturologiya etnopsixolingvistika bilan ham o’zaro bog’liqdir. Etnopsixolingvistika nutqiy
faoliyatda muayyan an’analar bilan bog’liq muomala elementlarining qanday paydo bo’lishini, turli til
egalarining verbal va noverbal muloqotidagi farqlarni o’rganadi. Etnopsixolingvistikaning asosiy tadqiqot
metodi  assotsiativ.  eksperiment  bo’lsa, lingvokultirologiya o’rniga ko’ra tilshunoslik va
madaniyatshunoslikning turli metodlaridan foydalanadi.

Lingvokulturologiyaning predmeti o’zaro alogada bo’lgan til va madaniyat hisoblanadi.
Lingvokulturologiya madaniyatshunoslik va tilshunoslik kesishgan nuqtada shakllangan tilning tadqigining
yangi sohasidir. Lingvokulturologiya madaniyat va tilning o’zaro aloqasini, ta’sirini, tilda 0’z aksini topgan
xalq madaniyatining ko’rinishlarini tadqiq etadi. Bundan tashqari lingvomadaniaytshunoslikning predmeti
sifatida madaniyatda ramziy, obrazli, metaforik ma’no kasb etgan va natijalari inson ongida umumlashtirilib
mif, afsona, folklor va diniy diskurslarda, poetik va prozaik badiiy matnlarda, frazeologizmlarda,
metaforalarda va ramzlarda aks etadigan til birliklari ham nazarda tutiladi. Bu holatda bir necha
lingvokulturologik birlik bir vaqtning o’zida bir qancha semiotik tizimlarga tegishli bo’lishi mumkin, bunda
biror bir odat frazeologizmga, maqolga yoki matalga aylanishi mumkin.

Lingvokulturologiyaning obyekti — madaniyat va tilning o’zaro aloqasi va ta’sirini yaxlitlikda tadqiq
qilishdir. Lingvomadaniyatshunoslik tilni madaniyatning fenomeni, madaniyatning tashuvchisi sifatida
o’rganadi. Madaniyatni esa o’sha tildan foydalanuvchi inson yaratadi. Lingvokulturologiyaning obyekti
lingvistika va kulturologiya, etnografiya va psixolingvistika singari gator fundamental fanlarning
kesishmasida joylashadi.[8. b, 35-36]

Tadqiqot obyektining vaziyatidan kelib chiqib, uning alohida lingvomadaniy birliklardan tashkil
topgan bir gancha predmetlarini ko’rsatish mumkin. Bularga quyidagilar misol bo’la oladi: muqobilsiz
leksika va lakunalar, mifologiyalashtirilgan til birliklari, tilning paremiologik fondi, tilning frazeologik fondi,
o’xshatishlar, ramzlar, stereotiplar, tilning metaforalari va obrazlari, tilning stilistik qatlami, nutqiy muomala
va nutq etikasi.

Tilshunoslikda  tilni  obyekt sifatida grammatik va leksik tomondan tadqiq etilsa,
lingvodamaniyatshunoslikda esa tilning tarixan rivojlanishi, ko’p asrlik o’tmish va mahalliy hayot tarzi
ta’sirida, turli marosim, an’ana va urf-odatlar ta’sirida yuzaga kelgan so’zlarning mohiyati o’rganiladi.

Lingvomadaniyatshunoslikning mustaqil fan sohasi sifatidagi maqsadi quyidagilardan iborat:

- til konseptlari shakllanishida madaniayt qay darajada ishtirok etishini tadqiq etish;

- til belgisi ma’noning qaysi qismiga “madaniy ma’nolar” biriktirilishini o’rganish;

- bu ma’nolar so’zlovchi va tinglovchi tomonidan anglashilish-anglashilmasligi va nutq
starategiyasiga ta’sirini o’rganish;

- til egasining lisoniy-madaniy qobiliyati bor-yo’qligini tekshirish;

- konseptosfera, ya’ni muayyan madaniyatning asosiy konseptlari yig’indisi, bir madaniyat va ko’p
madaniyat egasi yo’nalgan madaniyat diskursini o’rganish;

- mazkur fanga doir asosiy tushunchalarini sistemalashtirish va terminologik apparatni yaratish [1.b,
32-34].

Xulosa. Xulosa qilib aytganda, lingvomadaniyatshunoslik globallashuv, til va madaniyatning
aralashuvi asosida XX asmning o’rtalariga kelib, tilshunoslikning mustaqil bo’limi sifatida vujudga keldi.
Lingvomadaniyatshunoslik va lingvokulturologiya atamalari bir xil ma’noli so’z bo’lib, inglizcha
“Linguoculture” so’zining o’zbek va rus tillaridagi tarjimalari hamda yangi fan nomi hisoblanadi.
Lingvomadaniyatshunoslik fani etnolingvistika, sotsiolingvistika, etnopsixolingvistika,
lingvomamlakatshunoslik, madaniyatshunoslik fanlari bilan chambarchas bog’liqdir.

